
«Ішкі істер министрлігі мен жергілікті атқарушы органдар қабылдайтын Қазақстан Республикасындағы бас бостандығынан айыру орындарынан босатылған және пробация қызметінде есепте тұрған азаматтарды әлеуметтік оңалтудың 2017 – 2019 жылдарға арналған кешенді стратегиясын іске асыру жөніндегі шаралар туралы» деген тақырыптағы үкімет сағатының нәтижелері бойынша 

ҰСЫНЫСТАР

Қазақстан Республикасы Парламенті Мәжілісінің депутаттары үкімет сағатында Қазақстан Республикасы Ішкі істер министрінің ақпаратын талқылап, «100 нақты қадам» Ұлт жоспарының 33-қадамын және Қазақстан Республикасының пробация туралы заңнамасын іске асырудың тиімділігін арттыру мақсатында

Ұ С Ы Н А Д Ы:

Қазақстан Республикасының Үкіметі:    

1) құқық қолдану практикасының талаптарын ескере отырып, қылмыстық, қылмыстық-процестік және қылмыстық-атқару заңнамасын,  Қазақстан Республикасының пробация туралы заңнамасын пробация институтын одан әрі дамыту бөлігінде жетілдіру, сондай-ақ Қазақстан Республикасында бас бостандығынан айыру орындарынан босатылған және пробация қызметінің есебінде тұрған азаматтарды әлеуметтік оңалтудың 
2017 – 2019 жылдарға арналған кешенді стратегиясын іске асыру жөніндегі жұмысты жалғастырсын;

2) қазіргі заманғы техникалық құралдарды, жаңа технологияларды және осы бағыттағы жұмысты ұйымдастыруға тәсілдерді қолдану негізінде пробация қызметінің есебінде тұрған адамдарды қылмыстық мінез-құлқына қарсы іс-қимыл жасаудың тиімді жүйесін қалыптастырсын;

3) сотталғандардың неғұрлым әлеуметтік әлсіз санаттарына қатысты әлеуметтік көмектің, қорғау мен қолдаудың қазіргі заманғы технологияларын енгізу жөнінде шаралар қабылдасын;

4) сотталғандарды жұмыспен қамту деңгейін арттыру үшін жағдайлар жасасын, атап айтқанда:

бас бостандығынан айыру орындарындағы өндірістік қызмет нысандарын жетілдірсін;

технологиялардың күрделілік дәрежесін және сотталғандардың біліктілігін ескере отырып, қорғаныс, қауіпсіздік, құқық тәртібін қорғау, мемлекеттік органдардың, ұйымдар мен ұлттық компаниялардың мұқтаждарын қамтамасыз ету үшін қылмыстық-атқару жүйесі мекемелерінде дайындалуы мүмкін бәсекелі өнім түрлерін айқындасын;

өндірістік қызметтің қалыптастырылған бағыттары мен басымдықтарын ескере отырып, қылмыстық-атқару жүйесі мекемелерінің өндірістік базасын жаңартсын;
5) сотталғандарға арналған және бас бостандығынан айыру орындарында оларды қолдаудың әртүрлі құралдарын көздей отырып, жұмыс орындарын құруға кәсіпкерлік субъектілерін белсенді тарту үшін жағдай жасасын;

6) пробация қызметтерін, әсіресе ауылдық жерлерде материалдық-техникалық қамтамасыз етуді жақсарту жөнінде шаралар қабылдасын;

7) пробация қызметінің қызметкерлерін кәсіптік даярлау, қайта даярлау және олардың біліктілігін арттыру құрылымын одан әрі дамыту жөнінде іс-шаралар кешенін жүргізсін. Кәсіптік колледждердің, қылмыстық-атқару жүйесі мекемелерінің жанындағы жалпы білім беретін мектептердің оқытушылар құрамына артқан психологиялық, эмоционалдық, физикалық жүктемелерге байланысты ерекше жұмыс жағдайлары үшін үстемеақы енгізу мүмкіндігі туралы мәселені қарастырсын;

8) қылмыстық-атқару жүйесі қызметкерлеріне еңбекақы төлеу жүйесін және әлеуметтік кепілдіктерді жетілдіру арқылы қылмыстық-атқару жүйесі қызметкерлерінің әлеуметтік мәртебесін және еңбек беделін арттыру жөнінде шаралар қабылдасын;

9) пробация қызметінің жұмысындағы мағыналы өзгерістерді ескере отырып, пробация қызметін аумақтық бөлімшелері бар заңды тұлға нысанында дербес мамандандырылған әлеуметтік-бағдарланған мемлекеттік орган ретінде құру мүмкіндігін зерделесін;
10) «Еңбек» РМК-ның (Семей қ.) тауарларды, жұмыстар мен көрсетілетін қызметтерді мемлекеттік сатып алуды жүргізуіне және мемлекеттік тапсырыс бойынша жұмыстарды орындау үшін қосалқы мердігерлік ұйымдарды тартудың заңдылығына тұрақты бақылауды жүзеге асырсын;  

11) «Еңбек» РМК-ның (Семей қ.) Шығыс Қазақстан облысының Аягөз ауданында «Жұмыспен қамтудың жол картасы 2020» бағдарламасы шеңберінде іске асырылатын 16 жоба бойынша жөндеу жұмыстарын сапасыз орындау фактілерін жан-жақты және объективті қарау жөнінде шаралар қабылдасын; 

Қазақстан Республикасының Ішкі істер министрлігі:   
1) пробация институтын одан әрі дамыту мақсатында жұмыстың тиімділігін арттыру, Қазақстан Республикасында бас бостандығынан айыру орындарынан босатылған және пробация қызметінің есебінде тұрған тұрған азаматтарды әлеуметтік оңалтудың 2017 – 2019 жылдарға арналған кешенді стратегиясы жөніндегі ұйымдастыру және практикалық шаралар кешенін жүзеге асырсын;
2) пробацияны, әсіресе, пробация қызметін одан әрі дамытуды қоса алғанда, оның жаңа түрлерін (сотқа дейінгі және пенитенциарлық) кеңейтуге және жетілдіруге бағытталған шаралар қабылдау туралы мәселені қарастырсын;

3) сотқа дейінгі баяндамадан басқа, күдіктіні, айыпталушыны пробация қызметінің сотқа дейінгі алып жүрудің өзге де нысандарын: сотқа бұлтартпау (процестік мәжбүрлеу) шараларын дұрыс таңдауға ықпал ететін ақпаратты беру, тараптардың татуласуына ықпал ету және басқаларын пайдалану мүмкіндігін қарастырсын. Пробация қызметінің қалпына келтіруші сот төрелігі іс-шараларына қатысуды қабылдау мүмкіндігін зерделесін;  
4) бас бостандығын айыруға байланысты емес жазаларға сотталған адамдардың құқыққа қарсы мінез-құлқына қарсы тиімді іс-қимыл жасауға, сондай-ақ сотталғандардың құқықтарын бұзғаны үшін жауаптылықты арттыруға бағытталған жаңа жұмыс нысандары мен әдістерін енгізу жөніндегі шаралар кешенін әзірлесін;
5) электрондық бақылау технологияларының (электрондық браслеттер) көмегімен сотталғандардың мінез-құлқына мониторинг жүргізсін;

6) оның шеңберінде сотталғандарды заңды бұзбау мінез-құлқына және оларды әлеуметке қосуға қосымша ынталандыру жасалатын қоғамдық-гуманитарлық жобаларды іске асыруға жәрдемдесу жөніндегі қызметті жандандырсын;
7) сотталғандарды әлеуметке қосу, олардың негізгі әлеуметтік функцияларды босатылғаннан кейін түзелудің және қоғамда табысты бейімделудің қажетті жағдайы ретінде игеру бағытында олармен әлеуметтік, психологиялық және тәрбие жұмысын дамытуды қамтамасыз етсін;
8) әрбір сотталған адамға оның әлеуметтік, қылмыстық-құқықтық және жеке-психологиялық мінездемесін ескере отырып, атаулы әлеуметтік, психологиялық және педагогикалық көмек көрсетуді қамтамасыз ететін сотталғандармен жұмыс істеудің жеке нысандарын енгізсін;

9) қылмыстық-атқару жүйесінің және жеке сектордың өзара іс-қимыл жасауының оңтайлы моделін әзірлеу және пайдалану арқылы мемлекеттік-жекешелік әріптестікті дамыту шеңберінде пенитенциарлық инфрақұрылымды жаңғырту жөніндегі жұмысты жалғастырсын; 

10) халықаралық талаптарға сәйкес кәмелетке толмағандардың тұрғылықты жеріне жақын орналасқан бас бостандығынан айыру орындарда жазасын өтеуін ұйымдастыру мүмкіндігін зерттесін;

11) Еңбек және халықты әлеуметтік қорғау министрлігімен және жергілікті атқарушы органдармен бірлесіп, жергілікті атқарушы органдар жанындағы қылмыстық жазалауды және қылмыстық-құқықтық ықпал етудің өзге де шараларын орындайтын мекемелер мен органдардың қызметіне жәрдемдесу, сондай-ақ қылмыстық жазасын өтеп келген адамдардың қызметінің тиімділігін арттыру және үкіметтік емес ұйымдардың жұмысына тарту мақсатында оларға әлеуметтік және өзге де көмекті ұйымдастыру жөніндегі консультативтік-кеңесші органның ұйымдық құрылымын және құзыретін қайта қарасын;
12) жергілікті атқарушы органдармен бірлесіп, бас бостандығынан айыру орындарынан босап келген және пробация қызметінің есебінде тұрған азаматтарды әлеуметке қосу саласындағы әлеуметтік маңызы бар жобаларды іске асыру үшін үкіметтік емес ұйымдарды тарту жөніндегі жұмысты жандандырсын;

13) «Пробация үйі», «Дағдарыс орталығы», «Пробация қызметкерінің «Азаматтарға арналған үкімет» мемлекеттік корпорациясындағы жұмыс орны» пилоттық жобаларының іске асырылу нәтижелерін зерделесін, оларды жаппай енгізу туралы мәселені зерделесін;

14) Білім және ғылым министрлігімен бірлесіп, білім беру бағдарламаларының сапасын және қылмыстық-атқару жүйесі қызметкерлерінің білім деңгейін:

жазалардың түрлерін саралауды енгізу, бас бостандығын айыруға балама жаза түрлерінің, пенитенциарлық психология және пенитенциарлық медицина рөлін арттыру,

азаматтарды қоғамнан оқшаулау жағдайында олардың мінез-құлқына қазіргі заманғы психологиялық және педагогикалық әдістемелермен және технологиялармен, қазіргі заманғы телекоммуникациялық жүйелермен жұмыс істеу дағдыларымен ықпал етуді енгізу,

оқыту бағдарламаларының мазмұнын жедел-қызмет әрекетінің шынайы жағдайларына барынша жақындату есебінен қылмыстық-атқару жүйесі қызметкерлерін арнайы және психофизикалық даярлау қажеттігін ескере отырып, арттыру жөнінде шаралар қабылдасын;
15) сотталғандарға телекоммуникациялық қызметтерді, оның ішінде бейнебайланысты пайдалану мүмкіндігін беру үшін, сыртқы және ішкі коммуникацияларды жүзеге асыру үшін жағдай жасасын;
16) қоғамдық байқау комиссияларының, оның ішінде олардың қылмыстық-мерзімінен бұрын босату институттарының қызметін қамтамасыз етуге қатысу бағытындағы, жазасын өтеу шарттарын және сотталғандарға қолданылатын көтермелеу немесе өндіріп алу шаралары ретінде түзеу мекемелерінің түрін өзгерту туралы шешімдерді дайындаудағы рөлін күшейтсін; 

17) күдіктілерді, айыпталушыларды және сотталғандарды ұстаудың тиісті шарттарын қамтамасыз етуге бағытталған шараларды жариялау, қылмыстық-атқару жүйесіндегі қызметтің беделін арттыру мәселелерінде бұқаралық ақпарат құралдарымен өзара іс-қимылды күшейтсін;
18) «Еңбек» РМК қызметіне тауарларды және көрсетілетін қызеттерді мемлекеттік сатып алуды жүзеге асыру бөлігінде жүйелі бақылау жасауды жүзеге асырсын;
Қазақстан Республикасының Еңбек және халықты әлеуметтік қорғау министрлігі:

1) жергілікті атқарушы органдармен бірлесіп, уақытша болу  жағдайында халықты әлеуметік қорғау саласындағы арнайы әлеуметтік қызметтер көрсету стандарттарын бас бостандығынан айыру орындарынан босатылған және пробация қызметінің есебінде тұрған адамдардың оларды алу рәсімін оңайлату бөлігінде қайта қарасын;

2) жергілікті атқарушы органдармен бірлесіп, бас бостандығынан айыру орындарынан босатылған және пробация қызметінің есебінде тұрған адамдарды жұмыспен қамту жөніндегі жұмысты жандандырсын;

3) Ішкі істер министрлігімен және жергілікті атқарушы органдармен бірлесіп, тұрақты тұрғылықты жері жоқ адамдарды бейімдеу орталықтары базасында өмірлік қиын жағдайда тап болған адамдарды әлеуметке қосу орталықтарын құрудың орындылығы туралы мәселені шешсін.

Қазақстан Республикасының Білім және ғылым министрлігі:  
1) сотталғандардың телекоммуникациялық қызметтерді пайдаланып қашықтықтан оқуы үшін жағдай жасасын;
2) сотталғандарды оқыту процесінің ерекшелігін ескеретін оқыту стандарттарын жетілдірсін;

3) сотталғандарға бастауыш кәсіптік білім беру және оларды кәсіптік даярлау жүйесін сотталғандардың міндетті сабақтарының әртүрлі көлемімен білім беру процесін ұйымдастырудың барлық нысандарын іске асыратын кәсіптік білім беру мекемелерін түгендеу, қайта бейімдеу және жаңаларын құру арқылы жетілдіру және дамыту жөнінде шаралар қабылдасын;
4) қылмыстық-атқару жүйесі мекемелерінің және өңірлік еңбек нарықтарының жұмысшы кадрларға, оның ішінде тапшы жұмысшы мамандарға болжамды қажеттіліктері мониторингінің нәтижелерін ескере отырып, бас бостандығынан айыру орындарынан босатылғаннан кейін жұмысқа орналасудың жоғары кепілдіктерін жасау мақсатында сотталғандарды кәсіптік оқытуды жүзеге асырсын;
5) кәмелетке толған сотталғандарға және пробация қызметінің есебінде тұрғандарға олардың жеке басының дамуына ықпал ету бағытында тәрбиелік әсер ету жүйесін жетілдірсін, оның ішінде:

кәмелетке толмағандардың жасын, жынысын, әлеуметтік шығу тегін және жалпы және мәдени даму деңгейін, сондай-ақ жасаған қылмысының түрін ескере отырып, олардың жеке проблемаларын шешуге көңіл бөле отырып, сапалы тәрбие жұмысын ұйымдастырсын;

кәмелетке толмаған сотталғандардың мекемеден тысқары жерлерге мектептер мен оқу орталықтарына баруы, мұндай мүмкіндік болмаған кезде – мекемеде, бірақ сырттағы білім беру немесе кәсіптік-техникалық ұйымдардың күшімен оқытуды және кәсіптік даярлауды ұйымдастыру үшін жағдай жасасын;

кәмелетке толмаған, бас бостандығынан айырылған сотталғандарды босатылғаннан кейін олар білім алуын және кәсіптік даярлығын еш кедергісіз жалғастыра алуы үшін мемлекеттік білім беру және кәсіптік даярлау жүйесіне интеграцияласын;
кәмелетке толмағандармен және олардың ата-аналарымен жұмыс істеу үшін талаптарды ескере отырып, кадрларды іріктеудің арнайы рәсімдері негізінде кәмелетке толмағандармен жұмыс жұмыс істеу үшін қылмыстық-атқару жүйесінің кадр құрамын қалыптастырсын; 

Қазақстан Республикасының Денсаулық сақтау министрлігі:

1) қылмыстық-атқару жүйесінің медицина қызметін Денсаулық сақтау министрлігінің қарамағына кезең-кезеңімен беру жөніндегі жұмысты жандандырсын;

2) денсаулық сақтау жүйесін жетілдірудің негізгі тұжырымдамалық бағыттарына сәйкес қылмыстық-атқару жүйесін медициналық қамтамасыз етуді дамытсын. Оның ұлттық бағдарламаларға және денсаулық сақтау саласындағы жобаларға толыққанды қатысуын қамтамасыз етсін; 

3) психикалық-диагностикалық және психикалық түзету жұмысының ғылыми және әдістемелік деңгейін арттырсын, сотталғандармен психологиялық жұмыс істеудің инновациялық технологияларын енгізсін. Әртүрлі қылмыс түрлері (экстремистік және террористік бағыттағы қылмыстар, жыныстық тиіспеушілікке және жеке адамның жыныстық бостандығына қарсы қылмыстар, қасақана қылмыстар және басқалары) үшін сотталған адамдар үшін сотталғандардың әлеуметтік бағытталуын қалыптастыру, деструктивті көріністердің алдын алу, оларды әлеуметке қосу және қоғамға одан әрі интеграциялау үшін жеке адамды психологиялық түзетудің негізгі (міндетті) бағдарламаларын әзірлесін;  

Қазақстан Республикасының Дін істері және азаматтық қоғам министрлігі:
1) жергілікті атқарушы органдардың бас бостандығынан айыру орындарынан босатылған және пробация қызметінің есебінде тұрған азаматтарды әлеуметке қосу саласындағы әлеуметтік маңызды жобаларды іске асыру үшін үкіметті емес ұйымдарды тарту бойынша мемлекеттік әлеуметтік тапсырысты қалыптастыру және іске асыру жөніндегі қызметін үйлестіруді жүзеге асырсын;

2) үкіметтік емес ұйымдарға аталған саладағы мемлекеттік гранттарды беру практикасын енгізу мүмкіндігін қарастырсын;

3) бас бостандығынан айыру орындарынан босатылған және пробация қызметінің есебінде тұрған азаматтарды әлеуметке қосу саласындағы әлеуметтік маңызды жобаларды іске асыру жөніндегі мемлекеттік әлеуметтік тапсырысты іске асыру мониторингін жүзеге асырсын;
4) Ішкі істер министрлігімен және жергілікті атқарушы органдармен бірлесіп, бас бостандығынан айыру орындарынан босатылған және пробация қызметінің есебінде тұрған азаматтарды әлеуметке қосу саласындағы әлеуметтік маңызды жобаларды іске асыру жөніндегі қызметті жүзеге асыратын үкіметтік емес ұйымдар туралы мәліметтерді талдасын. Нәтижелері бойынша олардың көрсетілген салада өзара іс-қимыл жасауының тиімді нысандары бойынша ұсыныстар әзірлесін; 
Қазақстан Республикасының Бас прокуратурасы:

Ішкі істер министрлігімен бірлесіп, пробация қызметінде тұрған адамдар жасаған қылмыстар есебінің бірыңғай әдістері мен тәсілдерін әзірлесін.
Облыстардың, Астана, Алматы қалаларының әкімдері:

1) Ішкі істер министрлігімен және Еңбек және халықты әлеуметтік қорғау министрлігімен бірлесіп, қылмыстық-атқару жүйесі мекемелерінде жазасын өтеп жатқан еңбекке қабілетті барлық адамдардың шаруашылық қызметтің түрлі нысандарын (қылмыстық-атқару жүйесі мекемесінің кәсіпорындарында жұмыс, бірлескен және өзге де кәсіпорындардың өндірістік учаскелерінде жұмыс, жеке жұмыспен қамту нысандарын іске асыру) пайдалана отырып, жұмыспен қамтылуын қамтамасыз ету үшін жағдай жасасын.
Қылмыстық-атқару жүйесі мекемелерінің халықты жұмыспен қамтудың өңірлік нысаналы бағдарламаларға қатысуын және сотталғандар арасынан жұмысшы кадрларды даярлау саласындағы әлеуметтік әріптестік жүйесін дамытуды кеңейтсін. Сотталғандардың жекелеген санаттары есебінен бағдарламаларды пайдаланушылардың нысаналы топтарын кеңейтсін. 

Пробация қызметінің есебінде тұрған және бас бостандығынан айыру орындарынан босатылған адамдар үшін жұмыс орныдарының квоталарын бөлуді қамтамасыз етсін;

2) кәсіпкерлік субъектілерін қолдаудың түрлі құралдарын көздей отырып, оларды бас бостандығынан айыру орындарындағы сотталғандар үшін жұмыс орындарын құруға белсенді тарту үшін жағдай жасасын;

3) қылмыстық жазасын өтеген адамдар үшін әлеуметтік бейімдеу және оңалту орталықтарын ашу жөнінде шаралар қабылдасын; 

4) үкіметтік емес ұйымдарды мемлекеттік әлеуметтік тапсырыс шеңберінде сотталғандарды әлеуметке қосу саласындағы әлеуметтік маңызды жобаларды іске асыру үшін тартуды кеңейту жөніндегі жұмысты жандандырсын.
